
Inatsisartut; 

Ilaqutariinnut Peqqissutsimullu Ataatsimiititaliaq, Inatsisartunut ilaasortaq 

ataaseq Siumumiit. 

Att: suuma@ina.alla.gl;  maluk@ina.alla.gl; Inatsisartut@Inatsisartut.gl 
aammalu lapou@inatsisartut.gl. 
 

Inuit innarluutillit tapersersorneqarnissaannut Inatsisartut inatsissatut 

siunnersuut pillugu paasissutissiinermut oqaloqatigiinnermullu 

ataatsimiigiaqqusissut 

 

Asasakka Inatsisartunut ilaasortat; Ilaqutariinnut Peqqissutsimullu 

Ataatsimiititaliaq aammalu Inatsisartunut ilaasortaq ataaseq Siumumiit. 

Inuit innarluutillit tapersersorneqarnissaannut Inatsisartut inatsissatut 

siunnersuummik siullermeerinninnerup kingorna inatsisissatut siunnersuummik 

suliaqarnermi ingerlaqqinneq pillugu paasissutissiilluni oqaloqatigiinnermullu 

ataatsimiigiaqquassi. 

Ataatsimiinnermi siunertaavoq Inatsisartut siunnersuummik 

siullermeerinninneranni oqaaseqaatit isummallu saqqummiunneqartut 

tunngavigalugit Naalakkersuisut isumaliutersuutaat pillugit paasissutissiineq 

kiisalu inatsisissatut siunnersuutip imarisai pillugit oqaloqatigiinnissamut 

periarfissaqartitsineq aamma aappassaaneerneqarnissaanut piareersarnermut 

atatillugu ingerlariaqqiffissaq pillugu nassuiaaneq. 

Siunnersuut ilaatigut allannguutinik arlalinnik imaqarpoq, taakkulu siunertaraat 

inuit innarluutillit inatsisitigut illersugaanerannik nukittorsaaneq kiisalu 

innarluutilinnut tunngasuni allaffissornikkut ingerlatsinerup kommunit akornanni 

assigiissaarneqarnissaa tapersersorniarlugu. Ataatsimiinnermi inatsisissatut 

siunnersuutip immikkoortui pingaarnerit kiisalu innuttaasunut, kommuninut 

oqartussanullu sunniutissai pillugit nassuiaasoqassaaq. 

Piffissaq sumiiffillu 

Piffissaq: 5. oktober 2026 nal. 14.00 

Sumiiffik: Ataatsimiittarfik angisooq, quleriit sisamaat 

1. Tikilluaqqusineq 

2. Inatsisartut siullermeerinninneranni killiffik 

3. Inatsisissatut siunnersuutip pingaarnertut imarisai pillugit saqqummiineq 

4. Siullermeerinninnermi oqaaseqaatit saqqummiunneqartut pillugit 

oqallinneq 

5. Apeqqutit oqaloqatigiinnerlu 

6. Aappassaaneerneqarnissaanut piareersarnermi ingerlariaqqinneq 

Naalakkersuisut innarluutillit pillugit suliassaqarfimmi ineriartorneq pillugu 

Inatsisartut ammasumik oqaloqatiginissaat pingaarteqaat aammalu inatsisissatut 

siunnersuut pillugu pitsaasumik kinguneqarluartussamillu oqaloqatigiinnissaq 

qilanaaraat. 

Pilersaarusiornermut atatillugu peqataaniarussi nalunaarutigineqarnissaa 

qinnutigineqarpoq kingusinnerpaamik tallimanngorneq 2. oktober 2026 nal. 

14.00. 

 

 

Inussiarnersumik inuulluaqqusillunga 

 

Anna Wangenheim 

